
ப்³ரு’ஹத்பாராஶரஹோராஶாஸ்த்ரம் 11-20

அத² பா⁴வவிவேகாத்⁴யாய: ॥ 11॥

அரிஷ்டம் தத்ப்ரப⁴ங்க³ம் ச ஶ்ருதம் த்வத்தோ மயா முநே ।
கஸ்மாத்³ பா⁴வாத் ப²லம் கிம் கிம் விசார்யமிதி மே வத³ ॥ 1॥
தே³ஹம் ரூபம் ச ஜ்ஞாநம் ச வர்ணம் சைவ ப³லாப³லம் ।
ஸுக²ம் து:³க²ம் ஸ்வபா⁴வஞ்ச லக்³நபா⁴வாந்நிரீக்ஷயேத் ॥ 2॥
த⁴நதா⁴ந்யம் குடும்பா³ம்ஶ்ச ம்ரு’த்யுஜாலமமித்ரகம் ।
தா⁴துரத்நாதி³கம் ஸர்வம் த⁴நஸ்தா²நாந்நிரீக்ஷயேத் ॥ 3॥
விக்ரமம் ப்⁴ரு’த்யப்⁴ராத்ராதி³ சோபதே³ஶப்ரயாணகம் ।
பித்ரோர்வை மரணம் விஜ்ஞோ து³ஶ்சிக்யாச்ச நிரீக்ஷயேத் ॥ 4॥
வாஹநாந்யத² ப³ந்தூ⁴ம்ஶ்ச மாத்ரு’ஸௌக்²யாதி³காந்யபி ।
நிதி⁴ க்ஷேத்ரம் க்³ரு’ஹம் சாபி சதுர்தா²த் பரிசிந்தயேத் ॥ 5॥
யந்த்ரமந்த்ரௌ ததா² வித்³யாம் பு³த்³தே⁴ஶ்சைவ ப்ரப³ந்த⁴கம் ।
புத்ரராஜ்யாபப்⁴ராம்ஶாதீ³ந் பஶ்யேத் புத்ராலயாத்³ பு³த: ⁴ ॥ 6॥
மாதுலாந்தகஶங்காநாம் ஶத்ரூம்ஶ்சைவ வ்ரணாதி³காந் ।
ஸபத்நீமாதரம் சாபி ஷஷ்ட²பா⁴வாந்நிரீக்ஷயேத் ॥ 7॥
ஜாயாமத்⁴வப்ரயாணம் ச வாணிஜ்யம் நஷ்டவீக்ஷணம் ।
மரணம் ச ஸ்வதே³ஹஸ்ய ஜாயாபா⁴வாந்நிரீக்ஷயேத் ॥ 8॥
ஆயு ரணம் ரிபும் சாபி து³ர்க³ம் ம்ரு’தத⁴நம் ததா² ।
க³த்யநுகாதி³கம் ஸர்வம் பஶ்யேத்³ரந்த்⁴ராத்³விசக்ஷண: ॥ 9॥
பா⁴க்³யம் ஶ்யாலம் ச த⁴ர்மம் ச ப்⁴ராத்ரு’பத்ந்யாதி³காம்ஸ்ததா² ।
தீர்த²யாத்ராதி³கம் ஸர்வம் த⁴ர்மஸ்தா²நாந்நிரீக்ஷயேத் ॥ 10॥
ராஜ்யம் சாகாஶம்வ்ரு’த்திம் ச மாநம் சைவ பிதுஸ்ததா² ।

ப்ரவாஸஸ்ய ரு’ணஸ்யாபி வ்யோமஸ்தா²நாந்நிரீக்ஷணம் ॥ 11॥
நாநாவஸ்துப⁴வஸ்யாபி புத்ரஜாயாதி³கஸ்ய ச ।
ஆயம் வ்ரு’த்³தி⁴ம் பஶூநாம் ச ப⁴வஸ்தா²நாந்நிரீக்ஷணம் ॥ 12॥
வ்யயம் ச வைரிவ்ரு’த்தாந்தரி:ப²மந்த்யாதி³கம் ததா² ।
வ்யயாச்சைஷ ஹி ஜ்ஞாதவ்யமிநி ஸர்வத்ர தீ⁴மதா ॥ 13॥
யோ யோ ஶுபை⁴ர்யுதோ த்³ரு’ஷ்டோ பா⁴வோ வா பதித்³ரு’ஷ்டயுக் ।
யுவா ப்ரவ்ரு’த்³தோ⁴ ராஜ்யஸ்த:²குமாரோ வாऽபி யத்பதி: ॥ 14॥
ததீ³க்ஷணவஶாத் தத்தத்³பா⁴வஸௌக்²யம் வதே³த்³ பு³த: ⁴ ।
யத்³யத்³ பா⁴வபதிர்நஷ்டஸ்த்ரிகேஶாத்³யைஶ்ச ஸம்யுத: ॥ 15॥
பா⁴வம் ந வீக்ஷதே ஸம்யக் ஸுப்தோ வ்ரு’த்³தோ⁴ம்ரு’தோऽத²வா ।
பீடி³தோ வாऽஸ்ய பா⁴வஸ்ய ப²லம் நஷ்டம் வதே³த்³ த்⁴ருவம் ॥ 16॥

அத² தநுபா⁴வப²லாத்⁴யாய: ॥ 12॥

ஸபாபோ தே³ஹபோऽஷ்டாரிவ்யயகோ³ தே³ஹஸௌக்²யஹ்ரு’த் ।
கேந்த்³ரே கோணே ஸ்தி²தோऽங்கே³ஶ:ஸதா³ தே³ஹஸுக²ம் தி³ஶேத் ॥ 1॥
லக்³நபோऽஸ்தங்க³தோ நீசே ஶத்ருபே⁴ ரோக³க்ரு’த்³ ப⁴வேத் ।
ஶுப: ⁴ கேந்த்³ரத்ரிகோணஸ்தா²ஸர்வரோக³ஹரா:ஸ்ம்ரு’தா: ॥ 2॥
லக்³நே சந்த்³ரேऽத²வ க்ரூரக்³ரஹைர்த்³ரு’ஷ்டேऽத²வா யுதே ।
ஶுப⁴த்³ரு’ஷ்டிவிஹீநே ச ஜந்தோர்தே³ஹஸுக²ம் ந ஹி ॥ 3॥
லக்³நே ஸௌம்யே ஸுரூப:ஸ்யாத் க்ரூரேரூபவிவர்ஜித: ।
ஸௌம்யகே²டைர்யுதே த்³ரு’ஷ்டே லக்³நே தே³ஹஸுகா²ந்வித: ॥ 4॥
லக்³நேஶோ ஜ்ஞா கு³ருர்வாऽபி ஶுக்ரோ வா கேந்த்³ரகோணக:³ ।
தீ³ர்கா⁴யுர்த⁴நவாந் ஜாதோ பு³த்³தி⁴மாந் ராஜவல்லப:⁴ ॥ 5॥
லக்³நேஶே சரராஶிஸ்தே² ஶுப⁴க்³ரஹநிரீக்ஷிதே ।
கீர்திஶ்ரீமாந் மஹாபோ⁴கீ³ தே³ஹஸௌக்²யஸமந்வித: ॥ 6॥
பு³தோ⁴ ஜீவோऽத²வா ஶுக்ரோ லக்³நே சந்த்³ரஸமந்வித: ।
லக்³நாத் கேந்த்³ரக³தோ வாऽபி ராஜலக்ஷணஸம்யுத: ॥ 7॥

ஸஸௌரே ஸகுஜே வாபி லக்³நே மேஷே வ்ரு’ஷே ஹரௌ ।
ராஶ்யம்ஶஸத்³ரு’ஶௌ கா³த்ரே ஸ ஜாதோ நாலவிஷ்டித: ॥ 8॥
சதுஷ்பத³க³தோ பா⁴நு: பரே வீர்யஸமந்விதா: ।
த்³விஸ்வபா⁴வக³தா ஜாதௌ யமலாவிதி நிர்தி³ஶேத் ॥ 9॥
ரவௌந்தூ³ ஏகபா⁴வஸ்தா²வேகம்ஶகஸமந்விதௌ ।
த்ரிமாத்ரா ச த்ரிபி⁴ர்மாஸை: பித்ரா ப்⁴ராத்ரா ச போஷித: ॥ 10॥
ஏவமேவ ப²லம் வாச்யம் சந்த்³ராத³பி ஸதா³ பு³தை: ⁴ ।
அத² ஜாதநரஸ்யாங்கே³ வ்ரணசிஹ்நாதி³கம் ப்³ருவே ॥ 11॥
ஶிரோ நேத்ரே ததா² கர்ணௌ நாஸிகே ச கபோலகௌ ।
ஹநூர்முக²ம் ச லக்³நாத்³யா தநாவாத்³யத்³ரு’காணகே ॥ 12॥
மத்⁴யத்³ரேஷ்காணகே³லக்³நே கண்டோ²ம்ऽஸௌ ச பு⁴ஜௌ ததா² ।
பார்ஶ்வே ச ஹ்ரு’த³யே க்ரோடே³ நாபி⁴ஶ்சேதி யதா²க்ரமம் ॥ 13॥
வஸ்திர்லிங்க³கு³தே³முஷ்காவூரூ ஜாநூ ச ஜங்க⁴கே ।
பாத³ஶ்சேத்யுதி³தைர்வாமமங்க³ம் ஜ்ஞேயம் த்ரு’தீயகே ॥ 14॥
யஸ்மிந்நங்கே³ஸ்தி²த: பாபோ வ்ரணம் தத்ர ஸமாதி³ஶேத் ।
நியதம் ஸபு³தை: ⁴ க்ரூரை: ஸௌம்யைர்லக்ஷ்ம வதே³த்³ பு³த:⁴ ॥ 15॥

அத² த⁴நபா⁴வப²லாத்⁴யாய: ॥ 13॥

த⁴நபா⁴வப²லம் வச்மி ஶ‍்ரு’ணு த்வம் த்³விஜஸத்தம ।
த⁴நேஶோ த⁴நபா⁴வஸ்த:² கேந்த்³ரகோணக³தோऽபி வா ॥ 1॥
த⁴நவ்ரு’த்³தி⁴கரோ ஜ்ஞேயஸ்த்ரிகஸ்தோ² த⁴நஹாநிக்ரு’த் ।
த⁴நத³ஶ்ச த⁴நே ஸௌம்ய: பாபோ த⁴நவிநாஶக்ரு’த் ॥ 2॥
த⁴நாதி⁴போ கு³ருர்யஸ்ய த⁴நபா⁴வக³தோ ப⁴வேத் ।
பௌ⁴மேந ஸஹிதோ வாऽபி த⁴நவாந் ஸ நரோ ப⁴வேத் ॥ 3॥
த⁴நேஶே லாப⁴பா⁴வஸ்தே²லாபே⁴ஶே வா த⁴நம் க³தே ।
தாவுபௌ⁴ கேந்த்³ரகோணஸ்தௌ² த⁴நவாந் ஸ நரோ ப⁴வேத் ॥ 4॥
த⁴நேஶே கேந்த்³ரராஶிஸ்தே²லாபே⁴ஶே தத்த்ரிகோணகே³ ।
கு³ருஶுக்ரயுதே த்³ரு’ஷ்டே த⁴நலாப⁴முதீ³ரயேத் ॥ 5॥

த⁴நேஶோ ரிபுபா⁴வஸ்தோ²லாபே⁴ஶஸ்தத்³க³தோ யதி³ ।
த⁴நாயௌ பாபயுக்தௌ வா த்³ரு’ஷ்டௌ நிர்த⁴ந ஏவ ஸ: ॥ 6॥
த⁴நலாபா⁴தி⁴பாவஸ்தௌ பாபக்³ரஹஸமந்விதௌ ।
ஜந்மப்ரப்⁴ரு’திதா³ரித்³ரம் பி⁴க்ஷாந்நம் லப⁴தே நர: ॥ 7॥
ஷஷ்டே²ऽஷ்டமே வ்யயே வாऽபி த⁴நலாபா⁴தி⁴பௌ யதி³ ।
லாபே⁴ குஜோத⁴நே ராஹூ ராஜத³ண்டா³த்³ த⁴நக்ஷய: ॥ 8॥
லாபே⁴ ஜீவே த⁴நே ஶுக்ரே த⁴நேஶே ஶுப⁴ஸம்யுதே ।
வ்யயே ச ஶுப⁴ஸம்யுக்தே த⁴ர்மகார்யே த⁴நவ்யய: ॥ 9॥
ஸ்வபோ⁴ச்சஸ்தே² த⁴நாதீ⁴ஶே ஜாதகோ ஜநபோஷக: ।
பரோபகாரீ க்²யாதஶ்ச விஜ்ஞேயோ த்³விஜஸத்தம ॥ 10॥
ஸ்தி²தே பாராவதாம்ஶாதௌ³ த⁴நேஶே ஶுப⁴ஸம்யுதே ।
தத்³க்³ரு’ஹே ஸர்வஸம்பத்திர்விநாऽயாஸேந ஜாயதே ॥ 11॥
நேத்ரேஶே ப³லஸம்யுக்தே ஶோப⁴நாக்ஷோ ப⁴வேந்நர: ।
ஷஷ்டா²ஷ்டமவ்யயஸ்தே² ச நேத்ரவைகல்யவாந் ப⁴வேத் ॥ 12॥
த⁴நேஶே பாபஸம்யுக்தே த⁴நே பாபஸமந்விதே ।
பிஶுநோऽஸத்யவாதீ³ ச வாதவ்யாதி⁴ஸமந்வித: ॥ 13॥

அத²ஸஹஜபா⁴வப²லாத்⁴யாய: ॥ 14॥

அத² விக்ரமபா⁴வஸ்ய ப²லம் வக்ஷ்யாமி போ⁴ த்³விஜ ।
ஸஹஜே ஸௌம்யயுக்³த்³ரு’ஷ்டே ப்⁴ராத்ரு’மாந் விக்ரமீ நர: ॥ 1॥
ஸபௌ⁴மோ ப்⁴ராத்ரு’பா⁴வேஶோ ப்⁴ராத்ரு’பா⁴வம் ப்ரபஶ்யதி ।
ப்⁴ராத்ரு’க்ஷேத்ரக³தோ வாऽபி ப்⁴ராத்ரு’பா⁴வம் விநிர்தி³ஶேத் ॥ 2॥
பாபயோகே³ந தௌ பாபக்ஷேத்ரயோகே³ந வா புந: ।
உத்பாட்ய ஸஹஜாந் ஸத்³யோ நிஹந்தரௌ ந ஸம்ஶய: ॥ 3॥
ஸ்த்ரீக்³ரஹோ ப்⁴ராத்ரு’பா⁴வேஶ:ஸ்த்ரீக்³ரஹோ ப்⁴ராத்ரு’பா⁴வக:³ ।
ப⁴கி³நீ ஸ்யாத் ததா² ப்⁴ராதா புங்க்³ரு’ஹே புங்க்³ரஹோ யதி³ ॥ 4॥
மிஶ்ரே மிஶ்ரப²லம் வாச்யம் ப³லாப³லவிநிர்ணயாத் ।

ம்ரு’தௌ குஜத்ரு’தீயேஶௌ ஸஹோத³ரவிநாஶகௌ ॥ 5॥
கேந்த்³ரத்ரிகோணகே³ வாऽபி ஸ்வோச்சமித்ரஸ்வவர்க³கே³ ।
காரகே ஸஹஜேஶே யா ப்⁴ராத்ரு’ஸௌக்²யம் விநிர்தி³ஶேத் ॥ 6॥
ப்⁴ராத்ரு’பே⁴ பு³த⁴ஸம்யுக்தே ததீ³ஶே சந்த்³ரஸம்யுதே ।
காரகே மந்த³ஸம்யுக்தே ப⁴கி³ந்யேகாக்³ரதோ ப⁴வேத் ॥ 7॥
பஶ்சாத் ஸஹோத³ரோऽப்யேகஸ்த்ரு’தீயஸ்து ம்ரு’தோ ப⁴வேத் ।
காரகே ராஹுஸம்யுக்தே ஸஹஜேஶே து நீசகே³ ॥ 8॥
பஶ்சாத் ஸஹோத³ராபா⁴வம் பூர்வம் து தத்த்ரயம் வதே³த் ।
ப்⁴ராத்ரு’ஸ்தா²நாதி⁴பே கேந்த்³ரே காரகே தத்த்ரிகோணகே³ ॥ 9॥
ஜீவேந ஸஹிதே சோச்சே ஜ்ஞேயா த்³வாத³ஶ ஸோத³ரா: ।
தத்ர ஜ்யேஷ்ட²த்³வியம் தத்³வஜ்ஜாதகாச்ச த்ரு’தீயகம் ॥ 10॥
ஸப்தமம் நவமம் சைவ த்³வாத³ஶம் ச ம்ரு’தம் வதே³த் ।
ஶேஷா:ஸஹோத³ரா:ஷட்³வை ப⁴வேயுர்தீ³ர்க⁴ஜீவநா: ॥ 11॥
வ்யயேஶேந யுதோ பௌ⁴மோ கு³ருணா ஸஹிதோऽபி வா ।
ப்⁴ராத்ரு’பா⁴வே ஸ்தி²தே சந்த்³ரே ஸப்தஸங்க்²யாஸ்து ஸோத³ரா: ॥ 12॥
ப்⁴ராத்ரு’ஸ்தா²நே ஶஶியுதே கேவலம் புங்க்³ரஹேக்ஷிதே ।
ஸஹஜா ப்⁴ராதரோ ஜ்ஞேயா: ஶுக்ரயுக்தேக்ஷிதேऽந்யதா² ॥ 13॥
அக்³ரே ஜாதம் ரவிர்ஹந்தி ப்ரு’ஷ்டே² ஜாதம் ஶநைஶ்சர: ।
அக்³ரஜம் ப்ரு’ஷ்ட²ஜம் ஹந்தி ஸஹஜஸ்தோ² த⁴ராஸுத: ॥ 14॥
ஏதேஷாம் விப்ர யோகா³நாம் ப³லாப³லவிநிர்ணயாத் ।
ப்⁴ராத்ரு’ணாம் ப⁴கி³நீநாம் வா ஜாதகஸ்ய ப²லம் வதே³த் ॥ 15॥

அத²ஸுக²பா⁴வப²லாத்⁴யாய: ॥ 15॥

உக்தம் த்ரு’தீயபா⁴வஸ்ய ப²லம் ஸங்க்ஷேபதோ மயா ।
ஸுக²பா⁴வப²லம் சாऽத² கத²யாமி த்³விஜோத்தம ॥ 1॥
ஸுகே²ஶே ஸுக²பா⁴வஸ்தே²லக்³நேஶே தத்³க³தேऽபி வா ।
ஶுப⁴த்³ரு’ஷ்டே ச ஜாதஸ்ய பூர்ணம் க்³ரு’ஹஸுக²ம் வதே³த் ॥ 2॥

ஸ்வகே³ஹே ஸ்வாம்ஶகே ஸ்வோச்சே ஸுக²ஸ்தா²நாதி⁴போ யதி³ ।
பூ⁴மியாநக்³ரு’ஹாதீ³நாம் ஸுக²ம் வாத்³யப⁴வம் ததா² ॥ 3॥
கர்மாதி⁴பேந ஸம்யுக்தே கேந்த்³ரே கோணே க்³ரு’ஹாதி⁴பே ।
விசித்ரஸௌத⁴ப்ராகாரைர்மண்டி³தம் தத்³க்³ரு’ஹம் வதே³த் ॥ 4॥
ப³ந்து⁴ஸ்தா²நேஶ்வரே ஸௌம்யே ஶுப⁴க்³ரஹயுதேக்ஷிதே ।
ஶஶிஜே லக்³நஸம்யுக்தே ப³ந்து⁴பூஜ்யோ ப⁴வேந்நர: ॥ 5॥
மாது:ஸ்தா²நே ஶுப⁴யுதே ததீ³ஶே ஸ்வோச்சராஶிகே³ ।
காரகே ப³லஸம்யுக்தே மாதுர்தீ³ர்கா⁴யுராதி³ஶேத் ॥ 6॥
ஸுகே²ஶே கேந்த்³ரபா⁴வஸ்தே² ததா² கேந்த்³ரஸ்தி²தோ ப்⁴ரு’கு:³ ।
ஶஶிஜே ஸ்வோச்சராஶிஸ்தே² மாது: பூர்ணம் ஸுக²ம் வதே³த் ॥ 7॥
ஸுகே² ரவியுதே மந்தே³ சந்த்³ரே பா⁴க்³யக³தே ஸதி ।
லாப⁴ஸ்தா²நக³தோ பௌ⁴மோ கோ³மஹிஷ்யாதி³லாப⁴க்ரு’த் ॥ 8॥
சரகே³ஹஸமாயுக்தோ ஸுகே² தத்³ராஶிநாயகே ।
ஷஷ்டே² வ்யயே ஸ்தி²தே பௌ⁴மே நர: ப்ராப்நோதி மூகதாம் ॥ 9॥
லக்³நஸ்தா²நாதி⁴பே ஸௌம்யே ஸுகே²ஶே நீசராஶிகே³ ।
காரகே வ்யயபா⁴வஸ்தே²ஸுகே²ஶே லாப⁴ஸங்க³தே ॥ 10॥
த்³வத³ஶே வத்ஸரே ப்ராப்தே வாஹநஸ்ய ஸுக²ம் வதே³த் ।
வாஹநே ஸூர்யஸம்யுக்தே ஸ்வோச்சே தத்³பா⁴வநாயகே ॥ 11॥
ஶுக்ரேண ஸம்யுதே வர்ஷே த்³வாத்ரிம்ஶே வாஹநம் ப⁴வேத் ।
கர்மேஶேந யுதே ப³ந்து⁴நாதே² துங்கா³ம்ஶஸம்யுதே ॥ 12॥
த்³விசத்வாரிம்ஶகே வர்ஷே நரோ வாஹநபா⁴க்³ ப⁴வேத் ।
லாபே⁴ஶே ஸுக²ராஶிஸ்தே²ஸுகே²ஶே லாப⁴ஸம்யுதே ॥ 13॥
த்³வாத³ஶே வஸ்தரே ப்ராப்தே ஜாதோ வாஹநபா⁴க்³ ப⁴வேத் ।
ஶுப⁴ம் ஶுப⁴த்வே பா⁴வஸ்ய பாபத்வே ப²லமந்யதா² ॥ 14॥

அத² பஞ்சமபா⁴வப²லாத்⁴யாய: ॥ 16॥

அத² பஞ்சமபா⁴வஸ்ய கத²யாமி ப²லம் த்³விஜ ।
லக்³நபே ஸுதபா⁴வஸ்தே²ஸுதபே ச ஸுதே ஸ்தி²தே ॥ 1॥

கேந்த்³ரத்ரிகோணஸம்ஸ்தே² வா பூர்ணம் புத்ரஸுக²ம் வதே³த் ।
ஷஷ்டா²ஷ்டமவ்யயஸ்தே² து ஸுதாதீ⁴ஶே த்வபுத்ரதா ॥ 2॥
ஸுதேஶேஸ்தங்க³தே வாऽபி பாபாக்ராந்தே ச நிர்ப³லே ।
ததா³ ந ஜாயதே புத்ரோ ஜாதோ வா ம்ரியதே த்⁴ருவம் ॥ 3॥
ஷஷ்ட²ஸ்தா²நே ஸுதாதீ⁴ஶே லக்³நேஶே குஜஸம்யுதே ।
ம்ரியதே ப்ரத²மாபத்யம் காகப³ந்த்⁴யா ச கே³ஹிநீ ॥ 4॥
ஸுதாதீ⁴ஶோ ஹி நீசஸ்தோ² வ்யயஷஷ்டா²ஷ்டமஸ்தி²த: ।
காகப³ந்த்⁴யா ப⁴வேந்நாரீ ஸுதே கேதுபு³தௌ⁴ யதி³ ॥ 5॥
ஸுதேஶோ நீசகோ³ யத்ர ஸுதஸ்தா²நம் ந பஶ்யதி ।
தத்ர ஸௌரிபு³தௌ⁴ ஸ்யாதாம் காகப³ந்த்⁴யாத்வமாப்நுயாத் ॥ 6॥
பா⁴க்³யேஶோ மூர்திவர்தீ சேத் ஸுதேஶோ நீசகோ³ யதி³ ।
ஸுதே கேதுபு³தௌ⁴ ஸ்யாதாம் ஸுதம் கஷ்டாத்³ விநிர்தி³ஶேத் ॥ 7॥
ஷஷ்டா²ஷ்டமவ்யயஸ்தோ² வா நீசோ வா ஶத்ருராஶிக:³ ।
ஸுதேஶஶ்ச ஸுதே தஸ்ய கஷ்டாத்³ புத்ரம் விநிர்தி³ஶேத் ॥ 8॥
புத்ரபா⁴வே பு³த⁴க்ஷேத்ரே மந்த³க்ஷேத்ரேऽத²வா புந: ।
மந்தே³ மாந்தி³யுதௌ த்³ரு’ஷ்டே ததா³ த³த்தாத³ய:ஸுதா: ॥ 9॥
ரவிசந்த்³ரௌ யதை³கஸ்தா²வேகாம்ஶகஸமந்விதௌ ।
த்ரிமாத்ரு’பி⁴ரஸௌ யாத்³வா த்³விபித்ராऽபி ச போஷித: ॥ 10॥
பஞ்சமே ஷட்³க்³ரஹைர்யுக்தே ததீ³ஶே வ்யயராஶிகே³ ।
லக்³நேஶேந்தூ³ ப³லாட⁴யௌ சேத் ததா³ த³த்தஸுதோத்³ப⁴வ: ॥ 11॥
ஸுதே ஜ்ஞஜீவஶுக்ரைஶ்ச ஸப³லைரவலோகிதே ।
ப⁴வந்தி ப³ஹவ: புத்ரா:ஸுதேஶே ஹி ப³லாந்விதே ॥ 12॥
ஸுதேஶே சந்த்³ரஸம்யுக்தே தத்³த்³ரேஷ்காணக³தேऽபி வா ।
ததா³ஹி கந்யகோத்பத்தி: ப்ரவதே³த்³தை³வசிந்தக: ॥ 13॥
ஸுதேஶே சரராஶிஸ்தே² ராஹுணா ஸஹிதே விதௌ⁴ ।
புத்ரஸ்தா²ந: க³தே மந்தே³ பரஜாதம் வதே³ச்சி²ஶும் ॥ 14॥
லக்³நாத³ஷ்டமகே³ சந்த்³ரே சந்த்³ராத³ஷ்டமகே³கு³ரௌ ।

பாபக்³ரஹைர்யுதே த்³ரு’ஷ்டே பரஜாதோ ந ஸம்ஶய: ॥ 15॥
புத்ரஸ்தா²நாதி⁴பே ஸ்வோச்சே லக்³நாத்³வா த்³வித்ரிகோணகே³ ।
கு³ருணா ஸம்யுதே த்³ரு’ஷ்டே புத்ரபா⁴க்³யமுபைதி ஸ: ॥ 16॥
த்ரிசது:பாபஸம்யுக்தே ஸுதே ஸௌம்யவிவர்ஜிதே ।
ஸுதேஶே நீசராஶிஸ்தே² நீசஸம்ஸ்தௌ² ப⁴வேச்சி²ஶு: ॥ 17॥
புத்ரஸ்தா²நம் க³தே ஜீவே ததீ³ஶே ப்⁴ரு’கு³ஸம்யுதே ।
த்³வாத்ரிம்ஶே ச த்ரயஸ்த்ரிம்ஶே வத்ஸரே புத்ரஸம்ப⁴வ: ॥ 18॥
ஸுதேஶே கேந்த்³ரபா⁴வஸ்தே² காரகேண ஸமந்விதே ।
ஷட்³த்ரிம்ஶே த்ரிம்ஶத³ப்³தே³ ச புத்ரோத்பத்திம் விநிர்தி³ஶேத் ॥ 19॥
லக்³நாத்³ பா⁴க்³யக³தே ஜீவே ஜீவாத்³ பா⁴க்³யக³தே ப்⁴ரு’கௌ³ ।
லக்³நேஶே ப்⁴ரு’கு³யுக்தே வா சத்வாரிம்ஶே ஸுதம் வதே³த் ॥ 20॥
புத்ரஸ்தா²நம் க³தே ராஹௌ ததீ³ஶே பாபஸம்யுதே ।
நீசராஶிக³தோ ஜீவோ த்³வாத்ரிம்ஶே புத்ரம்ரு’த்யுத:³ ॥ 21॥
ஜீவாத் பஞ்சமகே³ பாபே லக்³நாத் பஞ்சமகே³ऽபி ச ।
ஷட்³த்ரிம்ஶே ச த்ரயஸ்த்ரிம்ஶே சத்வாரிம்ஶே ஸுதக்ஷய: ॥ 22॥
லக்³நே மாந்தி³தமாயுக்தே லக்³நேஶே நீசராஶிகே³ ।
ஷட்³பஞ்சாஶத்தமேऽப்³தே³ ச புத்ரஶோகஸமாகுல: ॥ 23॥
சதுர்தே² பாபஸம்யுக்தே ஷஷ்ட²பா⁴வே ததை²வ ஹி ।
ஸுதேஶே பரமோச்சஸ்தே²லக்³நேஶேந ஸமந்விதே ॥ 24॥
காரகே ஶுப⁴ஸம்யுக்தே த³ஶஸங்க்²யாஸ்து ஸூநவ: ।
பரமோச்சக³தே ஜீவே த⁴நேஶே ராஹுஸம்யுதே ॥ 25॥
பா⁴க்³யேஶே பா⁴க்³யஸம்யுக்தே ஸங்க்²யாதா நவ ஸூநவ: ।
புத்ரபா⁴க்³யக³தே ஜீவே ஸுதேஶே ப³லஸம்யுதே ॥ 26॥
த⁴நேஶே கர்மபா⁴வஸ்தே² வஸுஸங்க்²யாஸ்து ஸூநவ: ।
பஞ்சமாத் பஞ்சமே மந்தே³ஸுதஸ்தே² ச ததீ³ஶ்வரே ॥ 27॥
ஸூநவ:ஸப்தஸங்க்²யஶ்ச த்³விக³ர்பே⁴ யமலௌ வதே³த் ।
வித்தேஶே பஞ்சமஸ்தா²நே ஸுதஸ்தே² ச ஸுதாதி⁴பே ॥ 28॥

ஜாயந்தே ஷட் ஸுதாஸ்தஸ்ய தேஷாம் ச த்ரிப்ரஜாம்ரு’தி: ।
மந்தா³த் பஞ்சமகே³ ஜீவே ஜீவாத் பஞ்சமகே³ ஶநௌ ॥ 29॥
ஸுதபே⁴ பாபஸம்யுக்தே புத்ரமேகம் விநிர்தி³ஶேத் ।
பஞ்சமே பாபயுக்தே வா ஜீவாத் பஞ்சமகே³ ஶநௌ ॥ 30॥
பத்ந்யந்தரே புத்ரலாப⁴ம் கலத்ரத்ரயபா⁴க்³ ப⁴வேத் ।
பஞ்சமே பாபஸம்யுக்தே ஜீவாத் பஞ்சமகே³ ஶநௌ ॥ 31॥
லக்³நேஶே த⁴நபா⁴வஸ்தே²ஸுதேஶோ பௌ⁴மஸம்யுத: ।
ஜாதம் ஜாதம் ஶிஶும்ஹந்தி தீ³ர்கா⁴யுஶ்ச ஸ்வயம் ப⁴வேத் ॥ 32॥

அத²ஷஷ்ட²பா⁴வப²லாத்⁴யாய: ॥ 17॥

அத² விப்ர ப²லம் வக்ஷ்யே ஷஷ்ட²பா⁴வஸமுத்³ப⁴வம் ।
தே³ஹே ரோக³வ்ரணாத்³யம் தத் ஶ்ரூயதாமேகசேதஸா ॥ 1॥
ஷஷ்டா²தி⁴ப:ஸ்வகே³ஹே வா தே³ஹே வாऽப்யஷ்டமே ஸ்தி²த: ।
ததா³ வ்ரணா ப⁴வேத்³தே³ஹே ஷஷ்ட²ராஶிஸமாஶ்ரிதே ॥ 2॥
ஏவம் பித்ராதி³பா⁴வேஶாஸ்தத்தத்காரகஸம்யுதா: ।
வ்ரணாதி⁴பயுதாஶ்சாபி ஷஷ்டா²ஷ்டமயுதா யதி³ ॥ 3॥
தேஷாமபி வ்ரணம் வாச்யமாதி³த்யேந ஶிரோவ்ரணம் ।
இந்து³நா ச முகே² கண்டே² பௌ⁴மேந ஜ்ஞேந நாபி⁴ஷு ॥ 4॥
கு³ருணா நாஸிகாயாம் ச ப்⁴ரு’கு³ணா நயநே பதே³ ।
ஶநிநா ராஹுணா குக்ஷௌ கேதுநா ச ததா² ப⁴வேத் ॥ 5॥
லக்³நாதி⁴ப:குஜக்ஷேத்ரே பு³த⁴பே⁴ யதி³ஸம்ஸ்தி²த: ।
யத்ர குத்ர ஸ்தி²தோ ஜ்ஞேந வீக்ஷிதோ முக²ருக்ப்ரத:³ ॥ 6॥
லக்³நாதி⁴பௌ குஜபு³தௌ⁴ சந்த்³ரேண யதி³ஸம்யுதௌ ।
ராஹுணா ஶநிநா ஸார்த்³த⁴ம் குஷ்ட²ம் தத்ர விநிர்தி³ஶேத் ॥ 7॥
லக்³நாதி⁴பம் விநா லக்³நே ஸ்தி²தஶ்சேத்தமஸா ஶஶீ ।
ஸ்வேதகுஷ்ட²ம் ததா³ க்ரு’ஷ்ணகுஷ்ட²ம் ச ஶநிநா ஸஹ ॥ 8॥
குஜேந ரக்தகுஷ்ட²ம் ஸ்யாத்தத்ததே³வம் விசாரயேத் ।
லக்³நே ஷஷ்டா²ஷ்டமாதீ⁴ஶௌ ரவிணா யதி³ஸம்யுதௌ ॥ 9॥

ஜ்வரக³ண்ட:³குஜே க்³ரந்தி:² ஶஸ்த்ரவ்ரணமதா²பி வா ।
பு³தே⁴ந பித்தம் கு³ருணா ரோகா³பா⁴வம் விநிர்தி³ஶேத் ॥ 10॥
ஸ்த்ரீபி:⁴ ஶுக்ரேண ஶஶிநா வாயுநா ஸம்யுதோ யதி³ ।
க³ண்ட³ஶ்சாண்டா³லதோ நாபௌ⁴ தம:கேதுயுதே ப⁴யம் ॥ 11॥
சந்த்³ரேண க³ண்ட:³ஸலிலை: கப²ஶ்லேஷ்மாதி³நா ப⁴வேத் ।
ஏவம் பித்ராதி³பா⁴வாநாம் தத்தத்காரகயோக³த: ॥ 12॥
க³ண்ட³ம் தேஷாம் வதே³தே³வமூஹ்யமத்ர மநீஷிபி: ⁴ ।
ரோக³ஸ்தா²நக³தே பாபே ததீ³ஶே பாபஸம்யுதே ॥ 13॥
ராஹுணா ஸம்யுதே மந்தே³ஸர்வதா³ ரோக³ஸம்யுத: ।
ரோக³ஸ்தா²நக³தே பௌ⁴மே ததீ³ஶே ரந்த்⁴ரஸம்யுதே ॥ 14॥
ஷட்³வர்ஷே த்³வாத³ஶே வர்ஷே ஜ்வரரோகீ³ ப⁴வேந்நர: ।
ஷஷ்ட²ஸ்தா²நக³தே ஜீவே தத்³க்³ரு’ஹே சந்த்³ரஸம்யுதே ॥ 15॥
த்³வாவிம்ஶௌகோநவிம்ஶேऽப்³தே³குஷ்ட²ரோக³ம் விநிர்தி³ஶேத் ।
ரோக³ஸ்தா²நம் க³தோ ராஹு: கேந்த்³ரே மாந்தி³ஸமந்விதே ॥ 16॥
லக்³நேஶே நாஶராஶிஸ்தே²ஷட்³விம்ஶே க்ஷயரோக³தா ।
வ்யயேஶே ரோக³ராஶிஸ்தே² ததீ³ஶே வ்யயராஶிகே³ ॥ 17॥
த்ரிம்ஶத்³வர்ஷைகோநவர்ஷே கு³ல்மரோக³ம் விநிர்தி³ஶேத் ।
ரிபுஸ்தா²நக³தே சந்த்³ரே ஶஶிநா ஸம்யுதே ஸதி ॥ 18॥
பஞ்சபஞ்சாஶத³ப்³தே³ஷு ரக்தகுஷ்ட²ம் விநிர்தி³ஶேத் ।
லக்³நேஶே லக்³நராஶிஸ்தே² மந்தே³ ஶத்ருஸமந்விதே ॥ 19॥
ஏகோநஷஷ்டிவர்ஷே து வாதரோகா³ர்தி³தோ ப⁴வேத் ।
ரந்த்⁴ரேஶே ரிபுராஶிஸ்தே² வ்யயேஶே லக்³நஸம்ஸ்தி²தே ॥ 20॥
சந்த்³ரே ஷஷ்டே²ஶ்ஸம்யுக்தே வஸுவர்ஷே ம்ரு’கா³த்³ப⁴யம் ।
ஷஷ்டா²ஷ்டமக³தோ ரஹுஸ்தஸ்மாத³ஷ்டக³தே ஶநௌ ॥ 21॥
ஜாதஸ்ய ஜந்மதோ விப்ர ப்ரத²மே ச த்³விதீயகே ।
வத்ஸரேऽக்³நிப⁴யம் தஸ்ய த்ரிவர்ஷே பக்ஷிதோ³ஷபா⁴க் ॥ 22॥
ஷஷ்டா²ஷ்டமக³தே ஸூர்யே தத்³வ்யயே சந்த்³ரஸம்யுத: ।

பஞ்சமே நவமேऽப்³தே³ து ஜலபீ⁴திம் விநிர்தி³ஶேத் ॥ 23॥
அஷ்டமே மந்த³ஸம்யுக்தே தஸ்மாத்³வா த்³வாத³ஶே குஜ: ।
த்ரிம்ஶாப்³தே³ த³ஶமேऽப்³தே³ து ஸ்போ²டகாதி³ விநிர்தி³ஶேத் ॥ 24॥
ரந்த்⁴ரேஶே ராஹுஸம்யுக்தே தத³ம்ஶே ரந்த்⁴ரகோணகே³ ।
த்³வாவிம்ஶேऽஷ்டாத³ஶே வர்ஷே க்³ரந்தி²மேஹாதி³பீட³நம் ॥ 25॥
லாபே⁴ஶே ரிபுபா⁴வஸ்தே² ரோகே³ஶே லாப⁴ராஶிகே³ ।
ஏகத்ரிம்ஶத்ஸமே வர்ஷே ஶத்ருமூலாத்³த⁴நவ்யய: ॥ 26॥
ஸுதேஶே ரிபுபா⁴வஸ்தே²ஷஷ்டே²ஶே கு³ருஸம்யுதே ।
வ்யயேஶே லக்³நபா⁴வஸ்தே² தஸ்ய புத்ரோ ரிபுர்ப⁴வேத் ॥ 27॥
லக்³நேஶே ஷஷ்ட²ராஶிஸ்தே² ததீ³ஶே ஷஷ்ட²ராஶிகே³ ।
த³ஶமைகோநவிம்ஶேऽப்³தே³ ஶுநகாத்³பீ⁴திருச்யதே ॥ 28॥

அத² ஜாயாபா⁴வப²லாத்⁴யாய: ॥ 18॥

ஜாயாபா⁴வப²லம் வக்ஷ்யே ஶ‍்ரு’ணு த்வம் த்³விஜஸத்தம ।
ஜாயாதி⁴பே ஸ்வபே⁴ ஸ்வோச்சே ஸ்த்ரீஸுக²ம் பூர்ணமாதி³ஶேத் ॥ 1॥
கலத்ரபோ விநா ஸ்வர்க்ஷம் வ்யயஷஷ்டா²ஷ்டமஸ்தி²த: ।
ரோகி³ணீம் குருதே நாரீம் ததா² துங்கா³தி³கம் விநா ॥ 2॥
ஸப்தமே து ஸ்தி²தே ஶுக்ரேऽதீவகாமீ ப⁴வேந்நர: ।
யத்ரகுத்ரஸ்தி²தே பாபயுதே ஸ்த்ரீமரணம் ப⁴வேத் ॥ 3॥
ஜாயாதீ⁴ஶ: ஶுபை⁴ர்யுக்தோ த்³ரு’ஷ்டோ வா ப³லஸம்யுத: ।
ததா³ ஜாதோ த⁴நீ மாநீ ஸுக²ஸௌபா⁴க்³யஸம்யுத: ॥ 4॥
நீசே ஶத்ருக்³ரு’ஹேऽஸ்தே வா நிர்ப³லே ச கலத்ரபே ।
தஸ்யாபி ரோகி³ணீ பா⁴ர்யா ப³ஹுபா⁴ர்யோ நரோ ப⁴வேத் ॥ 5॥
மந்த³பே⁴ ஶுக்ரகே³ஹே வா ஜாயாதீ⁴ஶே ஶுபே⁴க்ஷிதே ।
ஸ்வோச்சகே³ து விஶேஷேண ப³ஹுபா⁴ர்யோ நரோ ப⁴வேத் ॥ 6॥
வந்த்⁴யாஸங்கோ³ மதே³ பா⁴நௌ சந்த்³ரே ராஶிஸமஸ்த்ரிய: ।
குஜே ரஜஸ்வலாஸங்கோ³ வந்த்⁴யாஸங்க³ஶ்ச கீர்தித: ॥ 7॥

பு³தே⁴ வேஶ்யா ச ஹீநா ச வணிக் ஸ்த்ரீ வா ப்ரகீர்திதா ।
கு³ரௌ ப்³ராஹ்மணபா⁴ர்யா ஸ்யாத்³க³ர்பி⁴ணீஸங்க³ ஏவ ச ॥ 8॥
ஹீநா ச புஷ்பிணீ வாச்யா மந்த³ராஹுப²ணீஶ்வரை: ।
குஜேऽத²ஸுஸ்தநீ மந்தே³ வ்யாதி⁴தௌ³ர்ப³ல்யஸம்யுதா ॥ 9॥
கடி²நோர்த்⁴வகுசார்யே ச ஶுக்ரே ஸ்தூ²லோத்தமஸ்தநீ ।
பாபே த்³வாத³ஶகாமஸ்தே²க்ஷீணசந்த்³ரஸ்து பஞ்சமே ॥ 10॥
ஜாதஶ்ச பா⁴ர்யாவஶ்ய:ஸ்யாதி³தி ஜாதிவிரோத⁴க்ரு’த் ।
ஜாமித்ரே மந்த³பௌ⁴மே ச ததீ³ஶே மந்த³பூ⁴மிஜே ॥ 11॥
வேஶ்யா வா ஜாரிணீ வாऽபி தஸ்ய பா⁴ர்யா ந ஸம்ஶய: ।
பௌ⁴மாம்ஶகக³தே ஶுக்ரே பௌ⁴மக்ஷேத்ரக³தேऽத²வா ॥ 12॥
பௌ⁴மயுக்தே ச த்³ரு’ஷ்டே வா ப⁴க³சும்ப³நபா⁴க்³ ப⁴வேத் ।
மந்தா³ம்ஶகக³தே ஶுக்ரே மந்த³க்ஷேத்ரக³தேऽபி ச ॥ 13॥
மந்த³யுக்தே ச த்³ரு’ஷ்டே ச ஶிஶ்நசும்ப³நதத்பர: ।
தா³ரேஶே ஸ்வோச்சராஶிஸ்தே² மதே³ ஶுப⁴ஸமந்விதே ॥ 14॥
லக்³நேஶோ ப³லஸம்யுக்த: கலத்ரஸ்தா²நஸம்யுத: ।
தத்³பா⁴ர்யா ஸத்³கு³ணோபேதா புத்ரபௌத்ரப்ரவர்தி⁴நீ ॥ 15॥
கலத்ரே தத்பதௌ வாபி பாபக்³ரஹஸமந்விதே ।
பா⁴ர்யாஹாநிம் வதே³த் தஸ்ய நிர்ப³லே ச விஶேஷத: ॥ 16॥
ஷஷ்டா²ஷ்டமவ்யயஸ்தா²நே மதே³ஶோ து³ர்ப³லோ யதி³ ।
நீசராஶிக³தோ வாபி தா³ரநாஶம் விநிர்தி³ஶேத் ॥ 17॥
கலத்ரஸ்தா²நகே³ சந்த்³ரே ததீ³ஶே வ்யயராஶிகே³ ।
காரகோ ப³லஹீநஶ்ச தா³ரஸௌக்²யம் ந வித்³யதே ॥ 18॥
ஸப்தமேஶே ஸ்வநீசஸ்தே² பாபர்க்ஷே பாபஸம்யுதே ।
ஸப்தமே க்லீவராஶ்யம்ஶே த்³விபா⁴ர்யோ ஜாதகோ ப⁴வேத் ॥ 19॥
கலத்ர்ஸ்தா²நகே³ பௌ⁴மே ஶுக்ரே ஜாமித்ரகே³ ஶநௌ ।
லக்³நேஶே ரந்த்⁴ரராஶிஸ்தே² கலத்ரத்ரயவாந் ப⁴வேத் ॥ 20॥
த்³விஸ்வபா⁴வக³தே ஶுக்ரே ஸ்வோச்சே தத்³ராஶிநாயகே ।
தா³ரேஶே ப³லஸம்யுக்தே ப³ஹுதா³ரஸமந்வித: ॥ 21॥

தா³ரேஶே ஶுப⁴ராஶிஸ்தே²ஸ்வோச்சஸ்வர்க்ஷக³தோ ப்⁴ரு’கு:³ ।
பஞ்சமே நவமேऽப்³தே³ து விவாஹ: ப்ராயஶோ ப⁴வேத் ॥ 22॥
தா³ரஸ்தாநம் க³தே ஸூர்யே ததீ³ஶே ப்⁴ரு’கு³ஸம்யுதே ।
ஸப்தமைகாத³ஶே வர்ஷே விவாஹ: ப்ராயஶோ ப⁴வேத் ॥ 23॥
குடும்ப³ஸ்தா²நகே³ ஶுக்ரே தா³ரேஶே லாப⁴ராஶிகே³ ।
த³ஶமே ஷோட³ஶாऽப்³தே³ ச விவாஹ: ப்ராயஶோ ப⁴வேத் ॥ 24॥
லக்³நகேந்த்³ரக³தே ஶுக்ரே லக்³நேஶே மந்த³ராஶிகே³ ।
வத்ஸரைகாத³ஶே ப்ராப்தே விவாஹம் லப⁴தே நர: ॥ 25॥
லக்³நாத் கேந்த்³ரக³தே ஶுக்ரே தஸ்மாத் காமக³தே ஶநௌ ।
த்³வாத³ஶைகோநவிம்ஶே ச விவாஹ: ப்ராயஶோ ப⁴வேத் ॥ 26॥
சந்த்³ராஜ்ஜாமித்ரகே³ ஶுக்ரே ஶுக்ராஜ்ஜாமித்ரகே³ ஶநௌ ।
வத்ஸரேऽஷ்டாத³ஶே ப்ராப்தே விவாஹம் லப⁴தே நர: ॥ 27॥
த⁴நேஶே லாப⁴ராஶிஸ்தே²லக்³நேஶே கர்மராஶிகே³ ।
அப்³தே³ பஞ்சத³ஶே ப்ராப்தே விவாஹம் லப⁴தே நர: ॥ 28॥
த⁴நேஶே லாப⁴ராஶிஸ்தே லாபே⁴ஶே த⁴நராஶிகே³ ।
அப்³தே³ த்ரயோத³ஶே ப்ராப்தே விவாஹம் லப⁴தே நர: ॥ 29॥
ரந்த்⁴ராஜ்ஜாமித்ரகே³ ஶுக்ரே ததீ³ஶே பௌ⁴மஸம்யுதே ।
த்³வாவிம்ஶே ஸப்தவிம்ஶேऽப்³தே³ விவாஹம் லப⁴தே நர: ॥ 30॥
தா³ராம்ஶகக³தே லக்³நநாதே² தா³ரேஶ்வரே வ்யயே ।
த்ரயோவிம்ஶே ச ஷட்³விம்ஶே விவாஹம் லப⁴தே நர: ॥ 31॥
ரந்த்⁴ரேஶே தா³ரராஶிஸ்தே²லக்³நாம்ஶே ப்⁴ரு’கு³ஸம்யுதே ।
பஞ்சவிம்ஶே த்ரயஸ்த்ரிம்ஶே விவாஹம் லப⁴தே நர: ॥ 32॥
பா⁴க்³யாத்³பா⁴க்³யக³தே ஶுக்ரே தத்³த்³வயே ராஹுஸம்யுதே ।
ஏகத்ரிம்ஶாஸ்த்ரயஸ்த்ரிம்ஶே தா³ரலாப⁴ம் விநிர்தி³ஶேத் ॥ 33॥
பா⁴க்³யாஜ்ஜாமித்ரகே³ ஶுக்ரே தத்³த்³யூநே தா³ரநாயகே ।
த்ரிம்ஶே வா ஸப்தவிம்ஶாப்³தே³ விவாஹம் லப⁴தே நர: ॥ 34॥
தா³ரேஶே நீசராஶிஸ்தே² ஶுக்ரே ரந்த்⁴ராரிஸம்யுதே ।

அஷ்டாத³ஶே த்ரயஸ்த்ரிம்ஶே வத்ஸரே தா³ரநாஶநம் ॥ 35॥
மதே³ஶே நாஶராஶிஸ்தே² வ்யயேஶே மத³ராஶிகே³ ।
தஸ்ய சைகோநவிம்ஶாப்³தே³ தா³ரநாஶம் விநிர்தி³ஶேத் ॥ 36॥
குடும்ப³ஸ்தா²நகோ³ ராஹு: கலத்ரே பௌ⁴மஸம்யுதே ।
பாணிக்³ரஹே ச த்ரிதி³நே ஸர்பத³ஷ்டே வதூ⁴ம்ரு’தி: ॥ 37॥
ரந்த்⁴ரஸ்தா²நக³தே ஶுக்ரே ததீ³ஶே ஸௌரிராஶிகே³ ।
த்³வாத³ஶைகோநவிம்ஶாப்³தே³ தா³ரநாஶம் விநிர்தி³ஶேத் ॥ 38॥
லக்³நேஶே நீசராஶிஸ்தே² த⁴நேஶே நித⁴நம் க³தே ।
த்ரயோத³ஶே து ஸம்ப்ராப்தே கலத்ரஸ்ய ம்ரு’திர்ப⁴வேத் ॥ 39॥
ஶுக்ராஜ்ஜாமித்ரகே³ சந்த்³ரே சந்த்³ராஜ்ஜாமித்ரகே³ பு³தே⁴ ।
ரந்த்⁴ரேஶே ஸுதபா⁴வஸ்தே² ப்ரத²மம் த³ஶமாப்³தி³கம் ॥ 40॥
த்³வாவிம்ஶே ச த்³விதீயம் ச த்ரயஸ்த்ரிம்ஶே த்ரு’தீயகம் ।
விவாஹம் லப⁴தே மர்த்யோ நாऽத்ர கார்யா விசாரணா ॥ 41॥
ஷஷ்டே² ச ப⁴வநே பௌ⁴ம:ஸப்தமே ராஹுஸம்ஸ்தி²தி: ।
அஷ்டமே ச யதா³ ஸௌரிஸ்தஸ்ய பா⁴ர்யா ந ஜீவதி ॥ 42॥

அத²ஆயுர்பா⁴வப²லாத்⁴யாய: ॥ 19॥

ஆயுர்பா⁴வப²லம் சாऽத² கத²யாமி த்³விஜோத்தம ।
ஆயு:ஸ்தா²நாதி⁴ப: கேந்த்³ரே தீ³ர்க⁴மாயு: ப்ரயச்ச²தி ॥ 1॥
ஆயுஸ்தா²நாதி⁴ப: பாபை:ஸஹ தத்ரைவ ஸம்ஸ்தி²த: ।
கரோத்யல்பாயுஷம் ஜாதம் லக்³நேஶோऽப்யத்ர ஸம்ஸ்தி²த: ॥ 2॥
ஏவம் ஹி ஶநிநா சிந்தா கார்யா தர்கைர்விசக்ஷணை: ।
கர்மாதி⁴பேந ச ததா² சிந்தநம் கார்யமாயுஷ: ॥ 3॥
ஷஷ்டே² வ்யயேऽபி ஷஷ்டே²ஶோ வ்யயாதீ⁴ஶோ ரிபௌ வ்யயே ।
லக்³நேऽஷ்டமே ஸ்தி²தோ வாऽபி தீ³ர்க⁴மாயு: ப்ரயச்ச²தி ॥ 4॥
ஸ்வஸ்தா²நே ஸ்வாம்ஶகே வாऽபி மித்ரேஶே மித்ரமந்தி³ரே ।
தீ³ர்கா⁴யுஷம் கரோத்யேவ லக்³நேஶோऽஷ்டமப: புந: ॥ 5॥

லக்³நாஷ்டமபகர்மேஶமந்தா:³ கேந்த்³ரத்ரிகோணயோ: ।
லாபே⁴ வா ஸம்ஸ்தி²தாஸ்தத்³வத்³ தி³ஶேயுர்தீ³ர்க⁴மாயுஷம் ॥ 6॥
ஏவம் ப³ஹுவிதா⁴ வித்³வந்நாயுர்யோகா:³ ப்ரகீர்திதா: ।
ஏஷு யோ ப³லவாம்ஸ்தஸ்யாऽநுஸாராதா³யுராதி³ஶேத் ॥ 7॥
அஷ்டமாதி⁴பதௌ கேந்த்³ரே லக்³நேஶே ப³லவர்ஜதே ।
விம்ஶத்³வர்ஷாண்யஸௌ ஜீவேத்³ த்³வாத்ரிம்ஶத்பரமாயுஷம் ॥ 8॥
ரந்த்⁴ரேஶே நீசராஶிஸ்தே² ரந்த்⁴ரே பாபக்³ரஹைர்யுதே ।
லக்³நேஶே து³ர்ப³லே ஜந்துரல்பாயுர்ப⁴வதி த்⁴ருவம் ॥ 9॥
ரந்த்⁴ரேஶே பாபஸம்யுக்தே ரந்த்⁴ரே பாபக்³ரஹைர்யுதே ।
வ்யயே க்ரூரக்³ரஹாக்ராந்தே ஜாதமாத்ரம் ம்ரு’திர்ப⁴வேத் ॥ 10॥
கேந்த்³ரத்ரிகோணகா:³ பாபா: ஶுபா: ⁴ ஷஷ்டா²ஷ்டகா³ யதி³ ।
லக்³நே நீசஸ்த²ரந்த்⁴ரேஶோ ஜாத:ஸத்³யோ ம்ரு’தோ ப⁴வேத் ॥ 11॥
பஞ்சமே பாபஸம்யுக்தே ரந்த்⁴ரேஶே பாபஸம்யுதே ।
ரந்த்⁴ரே பாபக்³ரஹைர்யுக்தே ஸ்வல்பமாயு: ப்ரஜாயதே ॥ 12॥
ரந்த்⁴ரேஶே ரந்த்⁴ரராஶிஸ்தே² சந்த்³ரே பாபஸமந்விதே ।
ஶுப⁴த்³ரு’ஷ்டிவிஹீநே ச மாஸாந்தே ச ம்ரு’திர்ப⁴வேத் ॥ 13॥
லக்³நேஶே ஸ்வோச்சராஶிஸ்தே² சந்த்³ரே லாப⁴ஸமந்விதே ।
ரந்த்⁴ரஸ்தா²நக³தே ஜீவே தீ³ர்க⁴மாயுர்ந ஸம்ஶய: ॥ 14॥
லக்³நேஶோऽதிப³லீ த்³ரு’ஷ்ட: கேந்த்³ரஸம்ஸ்தை:² ஶுப⁴க்³ரஹை: ।
த⁴நை:ஸர்வகு³ணை:ஸார்த⁴ம் தீ³ர்க⁴மாயு: ப்ரயச்ச²தி ॥ 15॥

அத² பா⁴க்³யபா⁴வப²லாத்⁴யாய: ॥ 20॥

அத² பா⁴க்³யபா⁴வம் விப்ர ப²லம் வக்ஷ்யே தவாऽக்³ரத: ।
ஸப³லோ பா⁴க்³யபே பா⁴க்³யே ஜாதோ பா⁴க்³யயுதோ ப⁴வேத் ॥ 1॥
பா⁴க்³யஸ்தா²நக³தே ஜீவே யதீ³ஶே கேந்த்³ரஸம்ஸ்தி²தே ।
லக்³நேஶே ப³லஸம்யுக்தே ப³ஹுபா⁴க்³யயுதோ ப⁴வேத் ॥ 2॥
பா⁴க்³யேஶே ப³லஸம்யுக்தே பா⁴க்³யே ப்⁴ரு’கு³ஸமந்விதே ।
லக்³நாத் கேந்த்³ரக³தே ஜீவே பிதா பா⁴க்³யஸமந்வித: ॥ 3॥

பா⁴க்³யஸ்தா²நாத்³ த்³விதீயே வா ஸுகே² பௌ⁴மஸமந்விதே ।
பா⁴க்³யேஶே நீசராஶிஸ்தே² பிதா நிர்த⁴ந ஏவ ஹி ॥ 4॥
பா⁴க்³யேஶே பரமோச்சஸ்தே² பா⁴க்³யாம்ஶே ஜீவஸம்யுதே ।
லக்³நாச்சதுஷ்டயே ஶுக்ரே தத்பிதா தீ³ர்க⁴ஜீவந: ॥ 5॥
பா⁴க்³யேஶே கேந்த்³ரபா⁴வஸ்தே²கு³ருணா ச நிரீக்ஷிதே ।
தத்பிதா வாஹநைர்யுக்தோ ராஜா வா தத்ஸமோ ப⁴வேத் ॥ 6॥
பா⁴க்³யேஶே கர்மபா⁴வஸ்தே² கர்மேஶே பா⁴க்³யராஶிகே³ ।
ஶுப⁴த்³ரு’ஷ்டே த⁴நாட்⁴யஶ்ச கீர்திமாம்ஸ்தத்பிதா ப⁴வேத் ॥ 7॥
பரமோச்சாம்ஶகே³ஸூர்யே பா⁴க்³யேஶே லாப⁴ஸம்ஸ்தி²தே ।
த⁴ர்மிஷ்டோ² ந்ரு’பவாத்ஸல்ய: பித்ரு’ப⁴க்தோ ப⁴வேந்நர: ॥ 8॥
லக்³நாத்த்ரிகோணகே³ஸூர்யே பா⁴க்³யேஶே ஸப்தமஸ்தி²தே ।
கு³ருணா ஸஹிதே த்³ரு’ஷ்டே பித்ரு’ப⁴க்திஸமந்வித: ॥ 9॥
பா⁴க்³யேஶே த⁴நபா⁴வஸ்தே² த⁴நேஶே பா⁴க்³யராஶிகே³ ।
த்³வாத்ரிம்ஶாத்பரதோ பா⁴க்³யம் வாஹநம் கீர்திஸம்ப⁴வ: ॥ 10॥
லக்³நேஶே பா⁴க்³யராஶிஸ்தே²ஷஷ்டே²ஶேந ஸமந்விதே ।
அந்யோந்யவைரம் ப்³ருவதே ஜநக:குத்ஸிதோ ப⁴வேத் ॥ 11॥
கர்மாதி⁴பேந ஸஹிதோ விக்ரமேஶோऽபி நிர்ப³ல: ।
பா⁴க்³யபோ நீசமூட⁴ஸ்தோ² யோகோ³ பி⁴க்ஷாஶநப்ரத:³ ॥ 12॥
ஷஷ்டா²ஷ்டமவ்யயே பா⁴நூ ரந்த்⁴ரேஶே பா⁴க்³யஸம்யுதே ।
வ்யயேஶே லக்³நராஶிஸ்தே²ஷஷ்டே²ஶே பஞ்சமே ஸ்தி²தே ॥ 13॥
ஜாதஸ்ய ஜநநாத்பூர்வம் ஜநகஸ்ய ம்ரு’திர்ப⁴வேத் ।
ரந்த்⁴ரஸ்தா²நக³தே ஸூர்யே ரந்த்⁴ரேஶே பா⁴க்³யபா⁴வகே³ ॥ 14॥
ஜாதஸ்ய ப்ரத²மாப்³தே³ து பிதுர்மரணமாதி³ஶேத் ।
வ்யயேஶே பா⁴க்³யராஶிஸ்தே² நீசாம்ஶே பா⁴க்³யநாயகே ॥ 15॥
த்ரு’தீயே ஷோட³ஶே வர்ஷே ஜநகஸ்ய ம்ரு’திர்ப⁴வேத் ।
லக்³நேஶே நாஶராஶிஸ்தே² ரந்த்⁴ரேஶே பா⁴நுஸம்யுதே ॥ 16॥
த்³விதீயே த்³வாத³ஶே வர்ஷே பிதுர்மரணமாதி³ஶேத் ।

பா⁴க்³யாத்³ரந்த்⁴ரக³தே ராஹௌ பா⁴க்³யாத்³பா⁴க்³யக³தே ரவௌ ॥ 17॥
ஷோட³ஶேऽஷ்டாத³ஶே வர்ஷே ஜநகஸ்ய ம்ரு’திர்ப⁴வேத் ।
ராஹுணா ஸஹிதே ஸூர்யே சந்த்³ராத்³பா⁴க்³யக³தே ஶநௌ ॥ 18॥
ஸப்தமைகோநவிம்ஶாப்³தே³ தாதஸ்ய மரணம் த்⁴ருவம் ।
பா⁴க்³யேஶே வ்யயராஶிஸ்தே² வ்யயேஶே பா⁴க்³யராஶிகே³ ॥ 19॥
வதா³ப்³தி⁴மிதவர்ஷாச்ச பிதுர்மரணமாதி³ஶேத் ।
ரவ்யம்ஶே ச ஸ்தி²தே சந்த்³ரே லக்³நேஶே ரந்த்⁴ரஸம்யுதே ॥ 20॥
பஞ்சத்ரிம்ஶைகசத்வாரிம்ஶத்³வர்ஷே மரணம் பிது: ।
பித்ரு’ஸ்தா²நாதி⁴பே ஸூர்யே மந்த³பௌ⁴மஸமந்விதே ॥ 21॥
பஞ்சாஶத்³வத்ஸரே ப்ராப்தே ஜநகஸ்ய ம்ரு’திர்ப⁴வேத் ।
பா⁴க்³யாத் ஸப்தமகே³ஸூர்யே ப்⁴ராத்ரு’ஸப்தமக³ஸ்தம: ॥ 22॥
ஷஷ்டே²ऽப்³தே³ பஞ்சவிம்ஶாப்³தே³ பிதுர்மரணமாதி³ஶேத் ।
ரந்த்⁴ரஜாமித்ரகே³ மந்தே³ மந்தா³ஜ்ஜாமித்ரகே³ ரவௌ ॥ 23॥
த்ரிம்ஶைகவிம்ஶே ஷட்³விம்ஶே ஜநகஸ்ய ம்ரு’திர்ப⁴வேத் ।
பா⁴க்³யேஶே நீசராஶிஸ்தே² ததீ³ஶே பா⁴க்³யராஶிகே³ ॥ 24॥
ஷட்³விம்ஶேऽப்³தே³ த்ரயஸ்த்ரிம்ஶே பிதுர்மரணமாதி³ஶேத் ।
ஏவம் ஜாதஸ்ய தை³வஜ்ஞோ ப²லம் ஜ்ஞாத்வா விநிர்தி³ஶேத் ॥ 25॥
பரமோச்சாம்ஶகே³ ஶுக்ரே பா⁴க்³யேஶேந ஸமந்விதே ।
ப்⁴ராத்ரு’ஸ்தா²நே ஶநியுதே ப³ஹுபா⁴க்³யாதி⁴போ ப⁴வேத் ॥ 26॥
கு³ருணா ஸம்யுதே பா⁴க்³யே ததீ³ஶே கேந்த்³ரராஶிகே³ ।
விம்ஶத்³வர்ஷாத் பரம் சைவ ப³ஹுபா⁴க்³யம் விநிர்தி³ஶேத் ॥ 27॥
பரமோச்சாம்ஶகே³ ஸௌம்யே பா⁴க்³யேஶே பா⁴க்³யராஶிகே³ ।
ஷட்த்ரிம்ஶாச்ச பரம் சைவ ப³ஹுபா⁴க்³யம் விநிர்தி³ஶேத் ॥ 28॥
லக்³நேஶே பா⁴க்³யராஶிஸ்தே² பா⁴க்³யேஶே லக்³நஸம்யுதே ।
கு³ருணா ஸம்யுதே த்³யூநே த⁴நவாஹநலாப⁴க்ரு’த் ॥ 29॥
பா⁴க்³யாத்³பா⁴க்³யவதோ ராஹுஸ்ததீ³ஶே நித⁴நம் க³தே ।
பா⁴க்³யேஶே நீசராஶிஸ்தே² பா⁴க்³யஹீநோ ப⁴வேந்நர: ॥ 30॥

பா⁴க்³யஸ்தா²நக³தே மந்தே³ ஶஶிநா ச ஸமந்விதே ।
லக்³நேஶே நீசராஶிஸ்தே² பி⁴க்ஷாஶீ ச நரோ ப⁴வேத் ॥ 31॥
ஏவம் பா⁴க்³யப²லம் விப்ர ஸங்க்ஷேபாத் கதி²தம் மயா ।
லக்³நேஶபா⁴க்³யபா⁴வேஶஸ்தி²த்யாऽந்யத³பி நிர்தி³ஶேத் ॥ 32॥

